
1
In nomine Domini

dicam, vos audite,

Vestro bono proferam

<vobis> quicquid scite;

Primo detis veniam 

lingue non polite,

Gerarde cum sotiis,

doctor redimite.

2
Duo vobis referam

pro vestri honore:

Primo de Ambrosio

loquar pre dolore,

De vestro dulcissimo

defuncto pastore,

Et secundo breviter

de novo doctore.

3
Mea tristis anima

est usque ad mortem,

Orphanam Ambrosi

videns hanc cohortem:

Dolorosam ideo,

heu, heu, tristem sortem!

Omnis mende nocuit

mors virum exortem.

4
Modo est Bononia 

bona viduata,

Patrono grammatice 

tota minorata:

Totus mundus conqueri 
potest cur orbata,

Et cur est Ambrosio 

vita iam sublata.

5
Tedet meam animam 

modo mee vite,

In amaritudine 

loquar, nec florite:

O vos, omnes homines, 
auditum venite,

Quid mors nobis triverit, 
<dicam nunc>, audite.

6
O lamma sabactani, 

Hely, quid fecisti?

Luminare maximum 

tu cur extinxisti,

Et fontem grammatice 
vivum destruxisti ?

Cur tam cito, Domine, 
solem abstulisti?

7
Phebus inter sidera 

nunc est obscuratus,

Leo inter bestias 

nunc est superatus,

Inter aves aquila 

perdidit volatus:

Immo supra sidera 

est doctor prelatus.

8
Magdalena lacrimans, 
Petre preelecte,

Iacob, [[et]] Rachel, plangite, gens unius secte,

O Ioseph, o Ionatha. 

Ambrosi dilecte,

Pro te dolens conqueror 
et lamentor recte.

9
Nostri vera capitis 

decidit corona,

Immo mundi corruit 

miranda persona,

Que prebebat omnibus 
tot et tanta dona,

Ex omni scientia 

quod undabat dona.

10
Dolens pro Ambrosio 
plorat Priscianus,

Donatus, Virgilius, 

Prosper et Lucanus,

Cato et Boetius 

Statius, Alanus,

Seneca, Ovidius, 

Plato, Claudianus.

p. 470

11
Post plorat Oratius, 

Nova Poetria,

Herricetus , Pamphilus, 
Facetus, Tobia,

Idemque Ugutio 

et liber Papia.

Plangit Astrolabius 

et philosophia.

12
Maris stella, Persius 

plorat virginalis,

Arator, Terentius 

atque Iuvenalis,

Alexander, Tullius, 

plorat Marcialis,

Grecismus, Sedulius 

atque Doctrinalis,

13
Theodolus [ . . . ] 

et Maximianus,

Esopus, Salustius 

atque Avianus,

Et Doctrina rudium 

atque Ulpianus,

Euclides, Evendeunt 

atque Alphraganus,

14
Aly, Aristotiles, 

Tolomeus plenus,

Constantinus, Ypocras, 
Rasis, Abicenus,

Alcidus, Avicebron, 

et post Galienus,

Algazel, Avenroys, 

plorat Damascenus,

15
Plorant generaliter 

nunc omnes artiste,

Naturales medici, 

morales sophiste,

Et sacri theologi 

et omnes iuriste:

Conquerantur etiam 

omnes alchimiste.

16
Nunc plangat Ambrosium 
sua Margarita,

Auctorum opuscula 

fleant infinita,

Libri fleant singuli 

et librorum scita

Ambrosii mortua 

pro lingua mellita.

17
Sed nil iuvat plangere, 
ergo consolemur:

Istud scimus firmiter, 

quod nos moriemur,

Cunctis modis igitur 

Deo famulemur,

Ut in summa gloria 

simul gloriemur.

18
Debemusque plurimis 
causis consolari:

Non potest Ambrosius 
plus recuperari;

Ita Deo placuit, 

debet conlaudari,

Et quod nobis expedit

decet comparari.

19
Dimittamus mortuos 

cum mortuis esse,

Vivi cum viventibus 

letemur expresse,

Faciamus attamen 

quod est plus necesse,

Omittendo quilibet 

quod potest obesse.

20
Sotii karissimi, 

Modo audiatis,

Optimum consilium 

Nunc suscipiatis:

Magistro continue 

Gyrhardo credatis,

Illi sitis subditi, 

Illum timeatis.

21
Magister Ambrosius 

ita ordinavit,

Suas scolas libere 

Gyrhaldo donavit,

Vobis utilissimum 

quod esse putavit;

Est et erit, siquidem 

hec Deus mandavit.

22
Gerardi sub ferula

<misit> militare,

Et si forsan queritis, 

dico vobis quare;

Breviter respondeo: 

quod est citra mare

Pre cunctis grammaticis 
maius luminare;

23
Successit grammatico 
cunctis meliori,

Successit scientie, 

successit honori,

Et modis et gestibus 

eius et amori:

Vos Girardo igitur 

subsitis doctori.

24
Gyrardus in omnibus 

vos illuminabit,

In tota grammatica 

vos clarificabit,

Naturam grammatice 

novit et monstrabit,

Vobis necessaria 

cuncta propinabit.

25
Salvetur societas 

istic omni hora,

Gaudeat societas 

ista quam decora,

Cuius doctor providus 
surgens cum aurora

[…..



] placida † dulcora †

26
Et[ . . . 


amen].

Assit vobis omnibus 

[ . . . ] iuv[amen],

Salus, vita, gaudium 

dicam et sol[amen]:

Vestrum clamet quilibet: 
fiat, fiat, [amen].

